
ᑐᓂᔭᑦ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ  

  

ᐃᒪᐃᑦᑑᓪᓗᒍ  

    

ᑐᓴᒐᒃᓴᖅ:       X     ᐃᓱᒪᓕᐅᕈᑎᒃᓴᖅ:    

 

  

ᐱᔾᔪᑎ: ᖃᓄᐃᑦᑑᓂᖓ ᓈᓚᒃᑎᐅᓗᑎᒃ ᑲᑎᒪᓂᐅᔭᕆᐊᖃᖅᑐᖅ ᓴᓇᓂᐊᕐᓗᑎᒃ ᒥᐊᓂᖅᓯᕕᒃᓴᒥᒃ 

ᑭᒡᓕᖃᕐᓗᓂ ᓯᒃᑭᑕᐅᓗᓂ ᐊᒻᒪ ᓴᓇᓂᖅ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᓯᑯᓯᓛᑉ 

ᐃᒪᖓᓂᑦ ᐊᐃᕕᒐᒃᓴᓄᑦ 

  

       

ᖃᓄᐃᑦᑑᓂᖓ:  

  

ᐊᐅᓚᑦᓯᔨᐅᖃᑕᐅᔪᑦ ᑎᒥᐅᔪᑦ ᓄᓇᕗᒥ, ᐊᖅᑯᑎᖃᕐᖢᑎᒃ ᓴᖅᑭᑕᐅᓯᒪᔪᓂᒃ ᐊᐃᕕᓕᕆᓂᕐᒧᑦ 

ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑎᒍᑦ, ᓴᓇᓯᒪᓕᖅᐳᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ 

ᐸᕐᓇᐅᑎᒃᓴᓂᒃ ᐊᑦᓛᓐᑎᒃ ᐊᐃᕕᖏᓐᓄᑦ ᓄᓇᕗᑦ ᐃᓗᐊᓂ ᐊᑐᒐᒃᓴᓂᒃ.  ᐱᔾᔪᑎᖓᑦ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᓇᓗᓇᐃᖅᓯᖁᓪᓗᒋᑦ ᑐᕌᒐᒃᓴᓪᓗᐊᑕᖏᓐᓂᒃ ᐊᒻᒪ 

ᒪᓕᒐᕆᔭᖏᓐᓂᒃ ᐊᑦᓛᓐᑎᒃ ᐊᐃᕕᖏᓐᓂᒃ ᐊᐃᕕᕋᓱᐊᕐᓂᕐᒧᑦ ᓄᓇᕗᑦ ᐃᓗᐊᓂ, ᐊᒻᒪᓗ ᒥᐊᓂᖅᓯᓂᕐᒧᑦ 

ᒪᓕᒐᖏᑦ ᐊᑐᖅᑕᐅᓂᐊᖅᑐᑦ ᑎᑭᐅᑎᔪᓐᓇᖁᓪᓗᒋᑦ ᑖᒃᑯᓄᖓ ᑐᕌᒐᒃᓴᐅᔪᓄᑦ.  ᐃᓚᖏᑦ ᐊᐃᕕᑦ 

ᐊᒡᒍᖅᑐᖅᓯᒪᓂᕐᒦᑦᑐᑦ ᑭᒡᓕᓯᓂᐊᖅᑎᓄᑦ ᐅᖃᐅᔾᔨᒋᐊᕈᑎᖃᕐᕕᐅᓕᕇᖅᑐᑦ, ᓄᑖᓂᒃ ᐊᐃᕕᒐᒃᓴᑦ 

ᐅᓄᕐᓂᖏᓐᓂᒃ ᐊᑐᑎᓕᖁᔭᓕᐅᕐᓂᐊᖅᑐᑦ ᐊᒻᒪ ᐊᖑᓇᓱᖕᓂᕐᒧᑦ ᒪᓕᒐᒃᓴᖏᓐᓄᑦ.  ᐃᓕᓴᖅᓯᓪᓗᑎᒃ ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᔪᓐᓇᕐᓂᖃᕐᓂᖏᓐᓂᒃ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᑎᒍᑦ 

ᐊᖏᖅᓯᔨᐅᓂᖏᓐᓂᒃ, ᑖᒃᑯᐊ ᑐᒃᓯᕋᐅᑎᐅᔪᑦ ᑐᓂᔭᐅᕗᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.   

ᓄᕕᐱᕆ 2013ᒥ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᑎᓪᓗᒋᑦ, ᑐᕌᒐᒃᓴᖏᑦ ᑭᖑᓪᓕᖅᐹᖅᓯᐅᑎᒃᓴᑦ 

ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐊᑐᐃᓐᓇᐅᓕᕐᓂᐊᕐᓗᑎᒃ ᔮᓐᓄᐊᕆ 2016ᒥ 

ᑕᐃᒪᐃᑦᑐᒥᒃ ᑐᕌᒐᒃᓴᓕᐅᓚᐅᖅᑐᑦ (ᑕᑯᓗᒍ ᐅᐃᒍᖓ 1).  

 

ᓄᕕᐱᕆ 2013ᖑᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓴᖅᑭᑦᑎᓚᐅᖅᑐᑦ ᑎᑎᕋᖅᓯᒪᔪᓂᒃ ᑭᒡᓕᓯᓂᐊᖅᑎᑦ 

ᐅᖃᐅᔾᔨᒋᐊᕈᑎᖏᓐᓄᑦ ᐅᓂᒃᑳᓕᐊᓂᒃ ᑕᐃᔭᐅᔪᑦ "ᒥᒃᓴᐅᓴᒃᑕᐅᓂᖏᑦ ᐅᓄᕐᓂᖏᑦ ᐊᒻᒪ ᑲᑎᓐᖓᔪᑦ 

ᐊᐃᕕᖅᑕᐅᔪᓐᓇᖅᑐᑦ ᐊᑦᓛᓐᑎᒃ ᐃᒪᖓᓂ ᑲᓇᑕᒥᐅᑦ ᐅᑭᐅᖅᑕᖅᑐᖓᓂ" (SAR 2013/0341), ᑖᒃᑯᐊ 

ᐱᖃᓯᐅᔾᔨᓯᒪᓚᐅᖅᑐᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᓯᒪᔪᓂ ᐊᒻᒪ ᑲᑎᓐᖓᔪᓂᒃ ᐊᐃᕕᖅᑕᐅᔪᓐᓇᖅᑐᑦ 

ᐅᓄᕐᓂᖏᓐᓂᒃ ᐃᓗᐊᓂ ᑎᓴᒪᐅᔪᑦ 6ᖑᔪᓂ ᒥᐊᓂᖅᓯᕕᐅᔪᓂ ᑲᓇᖕᓇᖓᓂ ᑲᓇᑕᒥᐅᑦ ᐅᑭᐅᖅᑕᖅᑐᖓᓂ.  

ᑐᓐᖓᕕᒋᓪᓗᒋᑦ ᒫᓐᓇᕐᓂᓴᐅᔪᑦ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᕈᑎᖏᑦ ᐊᒻᒪ ᐅᖃᐅᑕᐅᓯᒪᔪᑦ ᓄᓈᖅᑕᐅᓂᑯᑦ 

ᐊᐃᕕᖅᑕᐅᔪᑦ ᑐᓴᒐᒃᓴᖁᑎᖏᑦ, ᐃᓱᒫᓗᒍᑎᖃᑐᐃᓐᓇᕆᐊᖃᖅᑐᑦ ᐅᓄᕐᓂᖏᑦ ᒫᓐᓇ ᐊᐃᕕᖅᑕᐅᖃᑦᑕᖅᑐᑦ 

ᓄᖑᑦᑎᕙᓪᓕᐊᑐᐃᓐᓇᕆᐊᖃᕐᓂᖏᓐᓂᒃ ᑕᐅᕙᓂ ᓯᑯᓯᓛᑉ ᐃᒪᖓᓂ ᒥᐊᓂᖅᓯᕕᖕᒥ.  ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᓚᐅᖅᓯᒪᔪᑦ ᑭᒡᓕᓯᓂᐊᖅᑎᑦ ᑐᓴᒐᒃᓴᖁᑎᖏᓐᓂᒃ ᑕᐃᑦᓱᒪᓂ 

2014ᒥ ᑕᑯᕚᒃᓴᓄᑦ ᐊᐃᕕᒐᒃᓴᓄᑦ ᐃᓱᒪᓕᐅᖅᑎᓪᓗᒋᑦ, ᑭᓯᐊᓂᓕ ᐃᓱᒪᓕᐅᓚᐅᖅᓯᒪᔪᑦ ᑐᒃᓯᕋᐅᑎ 

                                            
1
 http://www.dfo-mpo.gc.ca/csas-sccs/Publications/SAR-AS/2013/2013_034-eng.html 

http://www.dfo-mpo.gc.ca/csas-sccs/Publications/SAR-AS/2013/2013_034-eng.html

ᐃᓱᒪᓕᐅᖁᔨᓪᓗᑎᒃ ᓴᓇᖁᔨᓪᓗᑎᒃ ᓄᑖᒥᒃ ᐊᐃᕕᖅᑕᐅᔪᒃᓴᑦ ᐅᓄᕐᓂᖏᓐᓂᒃ ᓱᓕ ᑐᓂᔭᐅᓚᐅᖏᑦᑐᖅ, ᒫᓐᓴ 

ᒪᓕᒐᕆᔭᐅᔪᑦ ᑰᑕᑦ ᐊᑐᖅᑕᐅᕗᑦ ᓱᓕ ᐊᒻᒪ ᐃᓘᓐᓇᖏᑦ 2014ᒥ ᑕᑯᕚᒃᓴᐅᓪᓗᑎᒃ ᐊᐃᕕᒐᒃᓴᓄᑦ 

ᑐᒃᓯᕋᐅᑎᐅᔪᑦ ᐊᖏᖅᑕᐅᔪᓐᓴᐅᓯᒪᓕᖅᐳᑦ2. 

 

ᑎᑎᕋᖓᓂ ᐊᖏᖅᓯᑎᓪᓗᒍ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᓕᐅᕈᑎᖓᓐᓂᒃ, ᒥᓂᔅᑕ 

ᐃᒪᕐᒥᐅᑕᓕᕆᔨᒃᑯᓐᓄᑦ ᐅᖃᐅᔾᔨᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᐃᓱᒫᓗᒍᑎᓂᒃ 

ᓇᓗᓇᐃᖅᓯᓯᒪᓕᕐᓂᖏᓐᓂᒃ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᐅᓂᒃᑳᓕᐊᖏᓐᓂ, ᐱᓕᕆᕕᐅᔪᖅ 

ᑐᓂᓯᒐᔭᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑐᒃᓯᕋᐅᑎᒥᒃ ᐃᓱᒪᓕᐅᖁᔨᓗᑎᒃ ᓴᓇᖁᔨᓗᑎᒃ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᐊᑐᖅᑕᐅᓂᐊᖅᑐᒥᒃ ᓯᑯᓯᓛᑉ ᐃᒪᖓᓂ ᒥᐊᓂᖅᓯᕕᐅᔪᒥ 

ᓯᕗᕐᖓᒍᑦ ᓴᓇᖁᔭᐅᓪᓗᓂ 2015 ᑕᑯᕚᒃᓴᓂᒃ ᐊᐃᕝᕕᐊᕐᓇᖅᓯᓚᐅᖏᓐᓂᖓᓂ3. 

 

ᑕᐃᒪᐃᒻᒪᑦ, ᐱᕕᒃᓴᓕᐊᖑᓯᒪᔪᖅ ᓴᓇᔾᔪᑕᐅᓂᐊᖅᑐᖅ ᑐᒃᓯᕋᐅᑎᒥᒃ ᐊᐃᕕᑦ ᒥᐊᓂᕆᔭᐅᓂᖏᓐᓄᑦ 

ᐊᐅᓚᑦᑎᔾᔪᑎᒃᓴᑦ ᐊᑐᖅᑕᐅᓂᐊᖅᑐᑦ ᓄᓇᕗᑦ ᐃᓗᐊᓂ ᐋᖅᑭᒋᐊᖅᑕᐅᓯᒪᓕᖅᐳᑦ ᐃᒪᓐᓇ: 

 

 ᔪᓚᐃ 1, 2014, ᑐᓂᓯᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑐᒃᓯᕋᐅᑎ ᐃᓱᒪᐅᓕᖁᓪᓗᒋᑦ 

ᐃᒪᐃᑦᑐᓂᒃ: (1) ᓴᓇᓗᑎᒃ ᒥᐊᓂᖅᓯᕕᐅᔪᒥᒃ ᓯᑯᓯᓛᑉ ᐃᒪᖓᓂ ᐊᐃᕕᖏᓐᓄᑦ ᐊᑐᖅᑕᐅᓂᐊᖅᑐᓂᒃ; 

ᐊᒻᒪᓗ (2) ᓴᓇᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᐊᑐᖅᑕᐅᓂᐊᖅᑐᓂᒃ ᓯᑯᓯᓛᒥ 

ᐊᐃᕕᕐᓄᑦ ᒥᐊᓂᖅᓯᕕᐅᑉ ᐃᓗᐊᓂ. 

 

ᐊᒥᐊᒃᑯᖏᑦ ᐃᓱᒪᓕᐅᕈᑎᒃᓴᑦ ᑐᓂᔭᐅᓂᐊᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᒪᓕᒡᓗᒋᑦ 

ᓇᓗᓇᐃᖅᑕᐅᓯᒪᔪᑦ ᐋᖅᑭᒋᐊᖅᑕᐅᔪᒪᔪᓂ ᐱᖃᓯᐅᔾᔭᐅᓯᒪᕗᑦ ᐃᓗᐊᓂ ᐅᐃᒍᖓᓂ 2ᒥ. 

 

ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ ᐅᖃᐅᑎᔭᐅᓯᒪᓕᖅᑐᑦ ᐋᖅᑭᒋᐊᕈᑎᒃᓴᓄᑦ ᐱᓕᕆᓂᕐᒧᑦ 

ᐃᖏᕐᕋᓂᐅᔭᕆᐊᖃᖅᑐᓂᒃ ᐊᒻᒪ ᖃᖓᒃᑯᑦ ᐃᖅᑲᓇᐃᖅᑕᐅᓯᒪᔭᕆᐊᖃᕐᒪᖔᑕ.  ᑖᒃᑯᐊ ᐅᖃᐅᑕᐅᓂᐊᖅᑐᑦ 

ᓄᓇᓕᐅᔪᓄᑦ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ ᓄᓇᓕᖕᓂ ᐳᓚᕋᓕᖅᑎᓪᓗᒋᑦ 

ᐱᒋᐊᕐᓗᒍ ᒪᐃ 28 ᑎᑭᓪᓗᒍ ᔫᓂ 4, 2014 ᕿᒥᕐᕈᓇᖕᓂᐊᕐᓗᑎᒃ ᐊᒻᒪ ᐅᖃᐅᑕᐅᓂᐊᕐᓗᑎᒃ 

ᓯᕗᓪᓕᖅᐹᖅᓯᐅᑎᑦ ᐅᒃᑐᕋᐅᑎᓕᐊᖑᔪᑦ ᐊᑦᓛᓐᑎᒃ ᐊᐃᕕᖏᓐᓄᑦ ᑲᑎᓐᖓᔪᑦ ᐃᒪᕐᒥᐅᑕᑦ 

ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᖏᑦ ᐊᒻᒪ ᓴᖅᑭᑕᐅᔪᒪᔪᑦ ᓄᑖᑦ ᒥᐊᓂᖅᓯᓂᕐᒧᑦ ᒪᓕᒐᒃᓴᑦ. 

 

ᑐᒃᓯᕋᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓂᓯᖁᓪᓗᒋᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᓇᓗᓇᐃᖅᓯᓯᒪᔪᓂᒃ 

ᖃᓄᐃᑦᑐᒥᒃ ᓈᓚᖕᓂᖃᕐᓗᑎᒃ ᑲᑎᒪᔭᕆᐊᖃᕐᒪᖔᑕ ᓴᓇᓂᐊᖅᑎᓪᓗᒋᑦ ᒥᐊᓂᖅᓯᕕᒃᓴᓂᒃ ᑭᒡᓕᖃᐅᖅᑐᓂᒃ 

ᐊᒻᒪ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᐊᑐᖅᑕᐅᓂᐊᖅᑐᓂᒃ ᓯᑯᓯᓛᑉ ᐃᒪᖓᓂ ᐊᐃᕕᒐᒃᓴᓄᑦ 

(ᓱᕐᓗ ᑎᑎᕋᖅᓯᒪᔪᓂᒃ ᑐᓂᓯᓗᑎᒃ, ᖃᕆᑕᐅᔭᒃᑰᕐᓗᑏᒃ, ᐅᕝᕙᓗ ᑐᓂᓗᒋᑦ ᓇᖕᒥᓂᖅ ᑎᑎᖅᑲᑦ), ᐊᒻᒪ 

ᐊᔪᕐᓇᖏᑉᐸᑦ ᓇᓗᓇᐃᖅᓯᕕᐅᔪᒪᕗᒍᑦ ᓇᓂ ᓈᓚᒃᑎᐅᓗᑎᒃ ᑲᑎᒪᓂᖃᕋᔭᕐᒪᖔᑕ. 

 

  

                                            
2 ᕖᕝᕗᐊᕆ2 17, 2014, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑎᑎᖅᑲᖓ ᒥᓂᔅᑕᖓᓐᓄᑦ ᐃᒪᕐᒥᐅᑕᓕᕆᔨᒃᑯᑦ: 

ᐱᔾᔪᑎᖃᖅᑐᖅ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᓕᐅᕈᑎᖓᑦ ᑕᑯᕚᒃᓴᓂᒃ ᐊᐃᕕᕋᓱᐊᕐᓂᕐᒧᑦ ᑐᒃᓯᕋᐅᑎᓄᑦ 

2014. 
3 ᐄᑉᐳ 16, 2014, ᒥᓂᔅᑕᖓᑦᑕ ᐃᒪᕐᒥᐅᑕᓕᕆᔨᒃᑯᑦ ᑎᑎᖅᑲᖓ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐱᓪᓗᒍ 

2014ᒥ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᑎᓂᖅ. 

ᑎᑎᕋᖅᑐᖅ:  

  

ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᑲᒪᔨᑦ 

ᕿᑎᐊᓄᑦ ᐊᒻᒪ ᐅᑭᐅᖅᑕᖅᑐᖓᓄᑦ ᑲᓇᑕᑉ 

ᐃᖃᓗᓕᕆᔨᑦ ᐊᒻᒪ ᐃᒪᕐᒥᐅᓯᕆᔨᑦ ᑲᓇᑕᒥ 

 

ᐅᓪᓗᐊ: ᒪᐃ 05, 2014  

  

ᑎᑎᖅᑲᓄᑦ ᐱᖃᓯᐅᑎᓯᒪᔪᑦ:  

1) ᐅᐃᒍᐊ 1: ᓄᕕᐱᕆ 2013 ᐱᔭᕇᕐᕕᒃᓴᓕᐊᑦ 

2) ᐅᐃᒍᐊ 2: ᐅᒃᑐᕋᐅᑎᓕᐊᖅ ᐋᖅᑭᒋᐊᖅᑕᐅᓂᖓ ᐱᓕᕆᕕᒃᓴᖏᑦ: ᑐᕌᒐᓪᓗᐊᑕᐅᔪᑦ ᑭᒡᓕᓕᐊᕆᔭᑦ 

ᓴᓇᓂᕐᒧᑦ ᑐᒃᓯᕋᐅᑎᒃᓴᒥᒃ ᐊᐃᕕᑦ ᒥᐊᓂᕆᔭᐅᓂᖏᓐᓄᑦ ᐊᐅᓚᑦᑎᔾᔪᑎᒃᓴᓂᒃ ᓄᓇᕗᑦ ᐃᓗᐊᓂ 

